
[C3r] Trop endurer mal ne pourroit,
Car qui tout vif l’escorcheroit
Des maulx ne souffreroit assez.
Pourtant doncques plus n’en parlez
Et ne soubstenez que raison.
Le Duc
Or venons à conclusion:
Plus attendre je ne pourroye
Se vengeance de luy n’avoye.
Voulez vous plus riens replicquer,
Ny autre raison appliquer
Qui soubstenez le Chevalier?
Le premier conseiller
Certes, mon seigneur droicturier,
Envers vous ne veulx contredire,
Mais mon advis si est de dire
Que cestuy certes luy veult mal.
Je parle amont et aval
Pour celluy qui n’est pas icy:
Je cuyde s’il sçavoit cecy
Que bien se sçauroit excuser
Du cas qu’on le veult accuser.
Il me semble que bon seroit
Qu’à vous venir on le feroit:

S’il y vient bon signe sera,

